
  
 

ᑐᓴᕐᑎᑦᓯᒍᑏᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ  
ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᑐᓴᕐᕕᖃᕋᓱᐊᕐᓗᑎᒃ ᑲᑎᒪᓛᕐᓂᖏᓐᓂᒃ 

 
ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ 

ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ 
 
ᑐᓴᕐᑎᑦᓯᒍᑦ ᑐᓂᔭᐅᕗᖅ ᐅᕙᓂ ᐅᑦᑑᐱᕆ 11, 2013 ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
(ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑲᒪᒋᔭᖃᓛᕐᒪᑕ ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᑐᓴᕐᕕᖃᕋᓱᐊᕐᓗᑎᒃ ᑲᑎᒪᓂᕐᒥᒃ 
ᓴᓪᓕᓂ ᓄᐊᒐᓱᐊᕐᓗᒋᑦ ᓈᒻᒪᓂᕐᐹᑦ ᐊᑐᐃᓐᓇᑦ ᑐᓴᕋᑦᓴᑦ ᓄᓇᖃᕐᑐᓂᒃ ᑲᒪᒋᔭᐅᓂᐊᕐᑐᓂᒃ ᑖᒃᑯᐊ ᑕᑯᓐᓇᖃᑎᒌᓪᓗᓂ 
ᑭᒃᑯᓕᒫᓂᒃ ᓈᓚᑦᑎᑦᓯᓕᕐᐸᑕ, ᐃᓂᓕᐅᕐᑕᐅᒪᔪᖅ ᐅᕗᖓ ᑏᓯᒻᐱᕆ 10 ᐊᒻᒪᓗ 11, 2013 ᐃᖃᓗᓐᓂ.  
 
ᓈᓚᑦᑎᑦᓯᓂᕐᒥ ᑲᒪᒋᔭᖃᓛᕐᑐᑦ ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᑦᓯᕋᐅᑎᖓᓂᒃ ᐆᒪᔪᓕᕆᔨᕐᔪᐊᑦ 
ᐃᓱᒪᓕᐅᕈᑎᖓᓂᒃ ᐃᓱᒪᒋᔭᓄᑦ ᐃᓄᐃᓴᓪᓕᒋᐊᕐᓗᒋᑦ ᒫᓐᓇ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᓴᓪᓖᑦ 
ᕿᑭᖅᑖᓗᐊᓂ ᑐᒃᑐᐃᑦ ᐅᕙᙵᑦ 1000 ᐅᕗᖓ 800 ᐆᒪᔪᑦ, ᐊᒻᒪᓗ ᐱᓯᒪᑐᐃᓐᓇᕐᓗᒋᑦ ᒫᓐᓇ ᐊᖑᓇᓱᓐᓂᕐᒧᑦ 
ᒪᓕᒐᑦ ᐅᖃᕐᓯᒪᔪᑦ ᐃᒫᒃ ᑭᓇᑐᐃᓐᓇᖅ ᐊᖑᓇᓱᒋᐊᖃᙱᓚᖅ ᐱᕈᕇᕐᓯᒪᔪᓂᒃ ᐸᓐᓂᓂᒃ ᐅᕝᕙᓘᓐᓃᑦ ᐊᕐᓇᓂᒃ 
ᓄᒡᕋᖃᕐᑐᓂᒃ.  ᑕᐃᑲᓂ ᐃᓱᒪᓕᐅᕈᒻᒥᒃ ᐋᕿᑦᓱᐃᓂᕐᒧᑦ ᑲᒪᒋᔭᖃᕐᓂᕐᒥ ᐆᒪᔪᓕᕆᔨᕐᔪᐊᑦ ᐋᖀᒋᐊᖃᓛᕐᒥᔪᑦ 
ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᓐᓂᒃ ᒪᓕᑦᑐᒍ ᐃᓚᖓ 5.6.19 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ. 
 
ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᑐᓴᕐᕕᖃᕋᓱᐊᕐᓂᕐᒥᒃ ᑲᑎᒪᓂᖅ ᐱᑕᖃᓛᕐᑐᖅ ᓴᓪᓖᑦ ᐱᙳᐊᕐᕕᖓᓂ ᐅᕙᓂ 
ᐅᑦᑑᐱᕆ 23 ᐅᕙᙵᑦ 1:30−4:30 ᐅᓐᓄᓴᒃᑯᑦ ᐊᒻᒪᓗ 6:00−9:00 ᐅᓐᓄᒃᑯᑦ. 
ᐆᒪᔪᓕᕆᔨᕐᔪᐊᑦ ᖃᐃᖅᑯᔨᕗᑦ ᑭᒃᑯᓕᒫᓂᒃ ᐅᐸᖁᓪᓗᒋᑦ ᑲᑎᒪᓂᕐᒧᑦ ᐊᒥᖅᑳᕈᑎᒋᓗᒋᑦ ᖃᐅᔨᒪᓂᓂ ᑖᒃᑯᓂᖓ 
ᑐᒃᑐᓂᒃ ᐊᒻᒪᓗ ᐅᖃᕐᕕᒋᓗᒋᑦ ᐅᑯᐊ ᐱᔾᔪᑕᐅᔪᑦ ᐱᓪᓗᒋᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ: 

• ᐃᓱᒪᒋᔭᑦ ᐃᓄᐃᓴᓪᓕᒋᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐅᕙᙵᑦ 1000 ᐅᕗᖓ 800 
• ᒫᓐᓇ ᐊᖑᓇᓱᓐᓂᕐᒧᑦ ᒪᓕᒐᑦ ᐅᖃᕐᓯᒪᔪᑦ ᑭᓇᑐᐃᓐᓇᖅ ᐊᖑᓇᓱᒋᐊᖃᙱᓚᖅ ᐱᕈᕇᕐᓯᒪᔪᓂᒃ ᐸᓐᓂᓂᒃ 

ᐅᕝᕙᓘᓐᓃᑦ ᐊᕐᓇᓂᒃ ᓄᒡᕋᓕᓐᓂᒃ 
• ᐋᕿᑦᑕᐅᓂᖏᑦ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᑕ 

 
ᐱᒍᒪᔪᖃᕐᐸᑦ ᑐᓴᕋᑦᓴᑲᓐᓂᕐᓂᒃ ᐱᓪᓗᒍ ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᑐᓴᕐᕕᖃᕋᓱᐊᕐᓗᓂ ᑲᑎᒪᓂᖅ ᓴᓪᓕᓂ 
ᐅᕝᕙᓘᓐᓃᑦ ᐊᒡᒋᕐᑐᖅ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᐃᖃᓗᓐᓂ, ᖃᐅᔨᒃᑲᕐᑕᐅᓕᒃ ᐆᒪᔪᓕᕆᔨᕐᔪᐊᑦ: 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ : (867) 975-7300 
ᓱᑲᑦᑐᒃᑰᕈᑦ : (888) 421-9832 

ᖃᕋᓴᐅᔭᒃᑯᑦ ᑐᕌᕈᑖ : receptionist@nwmb.com 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ: www.nwmb.com 


